
د دې درې تر  ( "پیژنيۀ خو دا نوم په دې سیمه کې څوک نـ)په نوم یادېــږي  [1] «کابل څــپــر»چې د "د مهمند غرونه »

سویل ختیځ اړخ راتاو دي او هر څومره چې دره لوړه کــېــږي هماغومره دا غرونه هم لوړ ځي او غرونه تر هغو لوړ 

فیټو تر منځ لوړوالي مومي، د مهمند دا غرونه بــېـل طبیعت لري.  ۹۰۰۰او  ۸۰۰۰ـې له کونړ پورته د ئځي چې څوکه 

ې په تـنگو اوږدو درو کې چې طبیعي پناهي درې دي سته، د دې لړۍ ډډې په دا غرونه له ونو محرومه دي، ونې یواز

عام ډول سره په بوټو او وښو پوښلې دي. ویل سوي چې د مهمندو په دې غرنۍ لړۍ کې کوتلونه بې شمــېــره او نسبتاً 

په مقابل لور کې واقع او له  [3] «نرنگ» په نوم یو کوتل دی چې د [2] «ناوه کنډو»آسانه دي. پورته لوړ په درې کې د 

پورې لاره ورباندې تــېــرېــږي. د دې کوتل تاج په لوړوالي کې  [6] «ناوه گۍ»تر   [5] «باجوړ»څخه د کوز [  4]  «دونۍ»

ـې د ټول کال په اوږدو کې د کچرو د تگ لپاره عملي دی او تل مدام تگ راتگ ئفیټو لږ ټیټ دی او سړک  ۶۰۰۰له 

 ي. ورباندې کــېــږ

 .«تنو تر منځ په تقریبي اټکل وگڼو ۵۰۰۰او  ۴۰۰۰د کوزې درې د جنگیالیو ځواک کولای سو د »

                                                           
1
-Kabul Tsappar 

2
-Nawa Kandao 

3
-Narang    

4
-Dunai   

5
-Lower Bajaur    

6
-Nawagai    

+ 

تـنگ منځغري منقبضه کــېــږي؛ له دې پورته او د منځغري ۀ دره له نرنگ څخه څو مایله پورته په یو -: پورتنۍ دره»

دي بهېــږي. کرهڼه یوازې د سیند د څانگو په  ـېئ، ژور او تـنگ بستر کې چې ډبرینې غاړې ۀپه منځ کې سیند په یو

درو کې او په همواره ځمکو کې او د درو په خولو کې موندل کــېــږي. د اوبو د نستوالي له کبله  په ډېــریو ځایونو کې 

منځ ده سوې. دا په ځانگړي ډول د نرنگ او د یاد سوي منځغري تر ۀ چې ان ځمکه نسبتاً همواره او پراخه ده کرهڼه نـ

دښتې کې څرگند دی. دلته او هلته د اوبو د لرغونو نهرونو نښې سته او داسې ښکاري چې څوڅو نسله کــېــږي چې له 

افغانان یو نوی کانال جوړوي چې د پیچ  «ز کال کې۱۸۹۵یعنې »دی اخیستل سوی. اوسمهال ۀ دغو نهرونو څخه کار نـ

مایله لیرې  ۱۰کې ننوځي چې له نرنگ څخه شاوخوا  «چغه سرای»ه راوړي، دا کانال کونړ ته پۀ له سیند څخه به اوبـ

واټن لري. له نرنگ څخه پورته، د درې ارتوالی په ندرت سره د مایل تر ربعې پورې دی او په ډېــریو ځایونو کې 

ې لیدل کــېــږي. غرونه مستقیماً د سیند له غاړو پورته تللي دي. ونې دلته په قلت کې دي: یوازې څو د توتو او د چنار ون

» 

 د درې اساسي کلي دا دي:  »

 

 Chigha Sarai چغه سرای
دا د لویو کلیو یوه ډله ده چې یوه کلا لري او د پیچ د سیند د یوې 

 «مایله لیرې موقعیت لري ۵۷له جلال آباد څخه »څانگې پر غاړې 

 (مایله لیرې ۶۸له جلال آباده )د شیگل د سیند پر غاړه  Shigal village د شیگل کلی

 Marawara مروره
دا د مهمندو یو لوی کلی دی چې د سیند په کیڼه غاړه کې د چغه 

 سرای په مخالف لور کې موقعیت لري. 

 Shurtan villages د شـــُرتن کلي

 Shurtanشرتن درې »دا د مهمندو او سالارزیو  کلي دي چې د 

Dara» شیگل »کې د ۀ په خولـShigal »  په مخالف لور کې موقعیت

 لري

 د اسمار ښارگوټی او پوځي قرارگاه گانې
له جلال آباده )کې د سیند په کیڼه غاړه کې ۀ د اسمار درې په خولـ

 لیرې موقعیت لري. (مایله ۷۷

 

 ۱۸۹۴په »چې د اسمار د خانانو استوگن ځایونه ول. په قرارگاه گانو کې دلته او هلته یوه یوه زړه کلا هم لیدل کــېــږي 

کسیز ځواک ځای پر ځای وو؛ د چترال له عملیاتو مخکې د  ۷۰۰۰د افغان منظم ځواک شاوخوا  «ز کلونو کې۱۸۹۵او 

سړک په لاس کې  (د کوتل له لارې د اسمار تر درې پورې  [7« ]د بین شي ) »دې ځواک موخه دا وه چې له باجوړ څخه 

 ولري او د باجوړ له لوري د عمر خان د ځواک او یا په شمال او لویدیځ کې د کافرانو د ځواک پر وړاندې چمتو اوسي. 

 له اسمار پورته اساسي کلي دا دي: »

 

 Bargam بارگام

 Nawa Kala ناوه کلا مایله لیرې ۸۵او  ۸۳، ۸۲په ترتیب له جلال آباد 

 Nashagam نشه گام

 مایله لیرې ۸۷له جلال آباده  Chundak چوندک

 مایله لیرې ۸۹له جلال آباده  Sao ساو

 مایله لیرې ۹۹له جلال آباده  Nari and Arnawai ناړۍ او ارنوۍ

 

                                                           
7
-Binshi pass 

لږ پورته د باشگل سیند په کونړ ننوځي او له  «ارنوۍ»درې وروستـني یاد سوي ځایونه د سیند په کیڼه غاړه کې دي. له 

د کونړ د سیند په ښۍ غاړه کې د باشگل د درې ختیځ اوب )همدې ټکي پورته، درې د چترال یوه برخه جوړه کړې ده. 

سویلي اوب یللونکی د ویش  "ارنوۍ"چترال حد جوړوي حال دا چې په کیڼه غاړه کې د  –یللونکی یا آبریز د افغان 

 (کرښه جوړوي

مایله  ۵له اسمار »دی؛ په اساسي کلیو کې جالې سته او په اسمار، جلاله کې ۀ سیند له نرنگ پورته د تــېــریدلو وړ نـ»

په سرکاڼو کې هم یو پل د جوړیدو په حال  «ز کال کې۱۹۰۷چې په »، په ساو او ارنوۍ کې پلونه دي. ویل سوي «پورته

 «کې دی.

پام کې نیولو سره له نرنگ پورته تر سرحد پورې د درې د جنگیالیو شمــېــر په تقریبي اټکل ۀ د وسله وال ځواک په نـ»

تنه اټکل کولای سو؛ په دې شمــېــر کې د شینوارو کوچنۍ قومي ټولنې هم راځي چې د شینوارو له جگړو  ۲۰۰۰سره 

په بــېـلابــېـلو ټکیو کې ځای پر ځای سول چې د سرحدي ملیشاوو وروسته د امیر عبدالرحمن خان له پلوه د دې سیمې 

په توگه له یوې خوا له باجوړ څخه او له بلې خوا له کافرستان څخه د یرغل مخه ورباندې ونیسي.  له اسمار پورته  د 

. په دې سیمه استوگنو وگړو ظاهري څیرې چترالي نژاد ته ورته دي؛ د قاعدې له مخې دوی په تن کوچني او ډنگر دي

 «کې خلک په چترالي، پښتو او د کافرانو په ژبو خبرې کوي. خو خلک په عام ډول ټول په پښتو پوهېــږي.

فیټو لوړ دي؛ د غرونو سرونه ټول کال په واورو پوښلي دي او  ۱۵۰۰۰د درې په لویدیځ او شمال لور کې غرونه له  »

نو پوښلي دي. په ځنگلونو کې مارخور، سارایي چرگان او زرکان غرنۍ لړۍ د سدروس، څیړۍ او سَرو د ونو په ځنگلو

پریمانه دي.  د سیند په بله غاړه کې له اسمار څخه کوز غرونه د مهمندو د غرونو په شان دي چې مخکې مو شرحه 

نگړتیا لري تر ډېــره د کافرستان د غرونو ځا (فیټه لوړه ۱۳۰۰۰)غرنۍ لړۍ   [8]  «اوچیري»کړل، خو له اسمار پورته د 

مایلو لیرې  ۸تر  ۴خو ډېــر کوچني دي. د دې اړخ اوب یللونکی له سیند سره موازي ځغلیدلی دی او له سیند څخه له 

مایلو پورې لیری دی. د درې د پورتنۍ برخې اقلیم زښت ډېــر شدید دی،  ۲۰تر  ۱۰دی؛ د سیند په ښۍ غاړه کې بیا له 

ـې ډېــر ښکلی ویل سوی دی. اسمار ئپه بیخ کې هم وورېــږي حال دا چې دوبی  کله ناکله په ژمي کې واوره ان د درې

ـې؛ کیدای سي د دې ځای غیر ئپه فصل کې کې د تبې موسم  «مني»یو ډېــر غیر صحي ځای دی په ځانگړې توگه د 

 «صحي توب ناقصه روغتیا ساتنه یا حفظ الصحه او له اقلیم سره اړوند گڼه گوڼه وي.

سړک د سیند په ښۍ غاړه کې تر اسمار پورې تللی دی او په ۀ په عام ډول سره: له جلال آباد څخه د اوښ د تگ یو ښـ»

 اسمار کې له سیند څخه تــېــرېــږي او د سیند د کیڼې غاړې په اوږدو کې تر بریکوټ پورې تللی دی. 

ۀ ځایه چې موږ پوهېــږو په هغـۀ خت دی او تر هغـد سیند له ښۍ غاړې څخه مخ پر لویدیځ لور جانبي ارتباط لږ او س

د کوتل له لارې تر بدخشان پورې    [9]  «کامه بیده»سړک پورې محدود دی چې له چغه سرای څخه د پیچ تر درې او 

تر کوتل پورې تللی دی. اول الذکر سړک د   [10]  «ماندي»ـې له بریکوټ څخه تر باشگل تر کامدیش او د ئتللی دی او بل 

                                                           
8
-Uchiri range    

9
-Kama Bida pass   

10
-Mandai pass 

احمد »کچرو د تگ لپاره مناسب دی او د اخیر الذکره سړک په هکله معلومات لږ دي خو زموږ باور دا دی چې تر 

 مایله ده.  ۶۰پورې د کچرو د تگ لپاره مناسب دی چې له بریکوټ څخه تر احمد دیوانه پورې لاره نېــږدې   [11« ]دیوانه

یللونکې څخه په تــېــریدلو د مهمندو او باجوړ سیمو ته تللې دي؛ د سیند له کیڼې غاړې څخه یو شمــېــر لارې له اوب 

 دي.ۀ لارې دي چې د باروړونکو کچرو د تگ لپاره مناسبې لارې نـ -خو دا لارې تر ډېــره یوازې پل 

روپیو  ۶۰۰۰۰د دې گزیتر د دوهم چاپ پر بنسټ دا دره له اسمار پرته، ویل سوي چې په نامطلوبو فصلونو کې تر 

 روپیو پورې رسېــږي. ۸۰۰۰۰ې مالیه جوړوي او په مطلوب فصل کې دا مالیه تر پور

پخوا دا دره د سیدانو تر ادارې لاندې وه خو سید محمود چې د کونړ د پادشاه په نوم یادېــږي او د کورنۍ اوسنی استازی 

ۀ مقامه معزول کړ ؛ له هغــې د امیر عبدالرحمن خان پر ضد بغاوت وکړ چې امیر له دې ئز کال کې ۱۸۸۲دی په 

ز کال کې اجازه ورکړه چې بیرته ۱۹۰۵وروسته نوموړي برتانوي سیمې ته پناه یوړله. اوسني امیر، سید محمود ته په 

خپلې سیمې ته راستون سي خو نوموړي ته پخوانی واک او اختیار بیرته ورنه کړل سو. مک گریگر د دغو سیدانو 

 چې په لاندې ډول وړاندې کــېــږي: تأریخ ته په لنډ ډول کتنه کړې 

د همایون له وخته نیولې بیا د شاه شجاع الملک د سلطنت د پیل تر دورې پورې د کونړ سیدانو د ولایت بلا واسطه »

ـې د ئوای کړی چې له خپل ورور شاه زمان سره ۀ تصرف په لاس کې درلود او که سید نجف د شاه محمود ملاتړ نـ

 ر سر شخړه درلوده نو سیدانو به خپل پخوانی دریځ ساتلی وای. افغانستان د سلطنت پ

غزني ته »هماغسې چې مشهوره ده، د احمد خان نورزي خیانت د شاه زمان بخت ته یو بدمرغه بدلون ورکړ چې »

یارانو ـې اړ ایست چې یوازې له خپلو څو تـنو ئپه قره باغ کې د شاه زمان لښکر، شاه زمان ته شا کړه او دی  «نېــږدې

ـې په دې هیله د خپلو سرتــېــرو په بیرته راټولولو پیل وکړ چې دا به د ئسره ځان په بیړه جلال آباد ته ورسوي او دلته 

څخه ووت چې    [12] «پـــَـشـــَت»د سلطنت د اعادې لپاره یوه هڅه وي؛ کله چې سید نجف له خپل ستر لښکر سره له ۀ د

ـې پناه ئکلا ته  [14] «عاشور شینواري»ته لاړ او د  [13] «پش بولک»وکړ، شاه زمان  ـې بریدئپر اعلیحضرت شاه زمان 

 ـې ورته ړندې کړلې.  ئیوړه، اوهمدلته له شاه زمان سره خیانت سو، بندي ونیول سو او په پای کې سترگې 

شجاع الملک د د اعلیحضرت زمان شاه پر وړاندې د شاه زمان له بدمرغه ورور سره د سید نجف دا عمل شاه  »

 «عارض بیگ»ز کال په پیل کې اړ ایست چې د سید نجف پر وړاندې یو لښکر ولېــږي؛ د شاه شجاع دا لښکر د ۱۸۰۳

ته ورسید چې له   [15]  «کولي گرام»لېــږد په سختۍ سره  -تر مشرۍ لاندې وو. دا لښکر  «اکرم خان»او په قوم پوپلزي 

یرې یو کلی دی، خو سید نجف دا مهال له خپلې کورنۍ سره گاونډیو غرونو ته څخه یوازې څو مایله ل «پـــَـشـــَت»

 ـې پناه واخیستله. ئپه درې کې    [16] «دیناگل»وتښتید او د 

او سید دواړه له یو بل سره له اوږدې مودې راهیسې په دوستانه اړیکو کې ول چې د دوی تر منځ د  [17" ]اکرام خان" »

 ۵۰۰۰ـې لویه ماتې ورپه برخه کړه.  اکرم خان د سید له لوري د ئلېــږد موخې ته  -لښکر ـې لامل سو او دئیوې توطـ

ـې خپل سرتـیــري له کونړ څخه باسي؛ خو د اعلیحضرت د قناعت لپاره ئروپیو بډې یا رشوت ومنل چې په بدل کې به 

چلند لپاره د اسیر په توگه له ځان سره  چارۀ دې د راتلونکي اعتماد او ښـ «محي الدین»دا اړینه وه چې د سید یو زوی 

 بوزي. اکرم خان جلال آباد ته راستون سو او سید خپل مرکز ته. 

قدرت ته د بارکزیو وروڼو له رسیدلو لږ وروسته، محـمد زمان خان د جلال آباد د والي په توگه مقرر سو، زمان خان له 

ولسوالي دي باید له جلال آباد سره ضمیمه سي  «ښیوې»خپل تقرر څخه لږ وروسته له سید نجف څخه وغوښتل چې د 

 چې سید نجف ورسر مخالفت وکړ. 

دواړو خواوو په خپلو اړوندو محاذونو کې خپل سرتــیـري راټول کړل؛ نښته پیل سوه او محـمد زمان خان د توپ د 

ولگیدله له دې کبله خپل  گولۍ د لگیدلو له کبله ټپي سو، محـمد زمان خان نیکمرغه وو چې گولۍ لومړۍ پر ځمکه

 ـې راټول او جلال آباد ته په شا سو.ئځواک 

لښکر په ملتیا له کابله د پــېــښور پر ۀ ز کال کې د بارکزیو وروڼو تر ټولو مشر ورور مـحمـد عظیم خان د یو۱۸۲۱په »

دې یو گام اوچت کړي. لور وخوځید؛ نوموړي له دې موقع څخه په گټه اخیستـنې وغوښتل چې د باغی سیدنجف پر وړان

کله چې محـمد عظیم خان ورسید، سید نجف له خپلې کورنۍ او شتمنۍ سره یو ځای چغه سرای ته وتښتید، خو سید نجف 

ورڅخه واخیستل سوې، ۀ روپۍ کید ۸۵۰۰۰۰ـې ئـې چې قیمت ئپه چغه سرای کې ونیول سو، بندي سو او ټولې وسلې 

ـې په قایقونو کې ئه او د کور اثاثیه ټول ضبط سول. سیدنجف او کورنۍ ټول اوښان او آسونۀ د وسلو تر څنگ د د

کښینول سول او پــېــښور ته ولېــږدول سول. مـحمد عظیم خان خپل زوی اکرم خان د کونړ د ولایت د مسؤول په توگه 

د ته راستون سو او له مقرر کړ چې د جلال آباد د والي میرزا آغا جان مرسته به ورسره کــېــږي؛ عظیم خان جلال آبا

ـې په پــېــښور کې تــېــرې کړې؛ معزول سوی سید نجف هم ورسره ئځایه پــېــښور ته لاړ، او د ژمي میاشتې ۀ هغـ

پاتې سو. عظیم خان بې گټې هڅه وکړه چې سید نجف پخلا کړي. عظیم خان، سید نجف ته وړاندیز وکړ چې دی به 

روپۍ مالیه ورکړي، د عظیم خان دا  ۴۰۰۰۰دې شرط چې د خپلې سیمې کلنۍ بیرته خپلې سیمې ته ولېــږي خو په 

سید علي مقبرې ته د زیارت کولو ۀ وړاندیز سید نجف رد کړ؛ سید نجف دا غوښتنه وکړه چې  کونړ ته دې د خپل نیکـ

ارت لپاره لاړ لپاره اجازه ورکړل سي. له یو څه مودې وروسته سید نجف ته اجازه ورکړل سوه چې کونړ ته دې د زی

سي. کونړ ته له رسیدلو سره سم نوموړی باجوړ ته لاړ او د خپلې درې له غرونو واوښت؛ سید نجف په باجوړ کې خپل 

ـې په ډېــر لنډ وخت کې سره راغونډ سول؛ له دې وروسته سید نجف د ځوان اکرم خان ئجنگیالي راټول کړل او پیروان 

س پورې کړ؛ دا وخت اکرم خان او میرزا آغا جان  د سید احمد په کلا کې او میرزا آغا جان په محاصره کولو لا

د محـمد »موقعیت نیولی وو، دوی دواړو تر هغو له ځانه ټینگ مقاومت وښود چې له کابل څخه د نواب جبار خان او 

تر منځ په دې  په مشرۍ مرستندوی ځواک ورته ورسید. د دواړو معاندو خواوو «عظیم خان د مشر زوی حبیب الله خان

ـب وي او د ښیوې ئناۀ ـې بهاءالدین د دئشرط سوله وسوه چې سید نجف ته دې حکومتۍ مقام بیرته اعاده سي او زوی به 

ـې په گډه د سیمې واکمنان سول ئولسوالي دې د جلال آباد له حکومتۍ سره ضمیمه سي. په دې توگه سید نجف او زوی 

ځته سوه؛ د دې په اوریدلو سره محـمد عظیم په بیړه لاس په کار سو. محـمد عظیم خو د دواړو تر منځ بیا خوابدي رامن

جدي خپگان او ناخوښي به خپله  «محـمد عظیم»ۀ غوښتل چې بهاء الدین خپل پلار ونیسي، بندي دې کړي که نه نو د د

ً خپل پلار بندي کړ خو په عین حال کې  ډېــر نیک او له مهربانۍ ډک ـې له خپل پلار سره ئکړي. بهاء الدین هم طبقا

ـې خپل پلار له بند څخه آزاد کړ. سید نجف هـېـڅکله دا رامنځه سوی ټپ یا زخم ئچلند وکړ چې له څو میاشتو وروسته 

ـې لاس یو کړ چې بهاء الدین ته سزا ورکړي، بهاء الدین د دې په اوریدلو سره ئکړ او له خپلو نورو زامنو سره ۀ عفو نـ

ـې تر دریو میاشتو پورې له ځانه دفاع وکړه خو ئ ته پناه یوړله او په قوم مهمند د فت  الله خان په مرستې د سید احمد کلا

 ـې ډېــر پیاوړی دی نو د سید احمد له کلا څخه گوشتې ته وتښتید.ئکله چې بهاء الدین پوه سو چې مخالف لوری 

پر  «د ناوه گۍ د امیرخان »هدید وکړ چې د خپل د تربور ز کال په شا و خوا کې د باجوړ خان، میر علم خان ت۱۸۲۴د »

قلمرو به برید وکړي؛ امیر خان هم د سید نجف مرسته وغوښتله او سید نجف هم د سترگو په رپ کې خپله مرسته 

ورکړه او سید نجف له خپل لوی ځواک سره ناوه گۍ ته وخوځید. میر علم خان د دې خبر په اوریدلو سره خپل 

بیرته باجوړ ته په شا کړل. په همدې مهال او په ناوه گۍ ول چې سید فقیر د خپل پلار په حضور کې د قومي  سرتــیــري

فجیع ۀ ویل سوي چې د دغـۀ. ـې واژئاو وۀ مشرانو د یوې لویې تجمع مشري کوله خپل ورور محي الدین په چړو وواهــ

تیاوو او لیاقت پر وړاندې حسادت درلود. سید فقیر ځای پر عمل لامل دا وو چې فقیر الدین د خپل ورور محي الدین د وړ

ځای ونیول سو او بندي سو، خو له ډېــر لنډ مهال وروسته له بند څخه آزاد سو. له دې پــېــښې وروسته سید نجف 

 "کلماني"چې سید نجف له »له نورو دریو ورونو سید امیر او سید عباس ۀ وغوښتل چې نه یوازې له سید فقیر بلکه د هغـ

څخه، د میر علم له     [21] «ژ -سید شهباد/ شهباز؟»څخه له    [20]  «کش کوټ» او له  «راوغوښتل  [19]   "نورگل"او  [18]

 [23« ]دنیا»او  «سرکاڼي»، [22]؟  -ـې د چغه سرای، شیگر/ شیگل ئټولو زامنو او لوڼو څخه لیرې واټن ونیسي او دوی 

ـې بیرته له ئمسؤولین وټاکل. سید نجف خپل زامن سید حسین د نورگل او هاشم د کش کوټ مسؤولین وټاکل او بهاءالدین 

 ـې ورته په لاس ورکړ.ئگوشتې راوغوښت او د کونړ واک 

گۍ له ۀ ووو تــېــر کړی چې له خپل اکا میرعلم خان سره او هم د ناۀ سید فقیر په خپل نوي مقام کې لا ډېــر وخت نـ»

ـې وکړه چې چغه سرای به میرعلم خان ته او سرکاني او دنیا به امیر ئـې پیل کړې او ژمنه ئـې توطـئامیر خان سره 

خان ته ورکوي خو په دې شرط چې د پلار په راپرځولو کې ورسره مرسته وکړي او دی د پلار ځای ونیسي. رقیبې 

ر خان کله چې پورته یاد سوي ځایونه تر لاسه کړل سید فقیر ته د ډلې په دې ژمنې کې دخیلې سوې خو میرعلم او امی

کړه نو ځکه نوموړی له خپلو دریو وروڼو ۀ ـې مرسته ونـئکړې ژمنې له ترسره کولو څخه نټه وکړه او سید فقیر سره 

 ته وتښتید. [24] «کوټ کي»سره 

لېــږل ترڅو هغه کلا ونیسي چې دوی په کې سید نجف د خپلو زامنو د دې خیانت په اوریدلو سره خپل سرتــیــري و»

د « پـــَشـــَت»موقعیت نیولی وو، خو کلا ته مخامخ بهانده سیند تل د دوی تیښتې ته وسیله برابروله او سید فقیر د 

دې  یوه ډلې په «پـــَشـــَت»ورکوله؛ سید فقیر د ۀ ښارگوټي له خلکو سره د اړیکو په ټینگولو کې یوه شیبه هم له لاسه نـ

« کوټ کي»ـې په شپه کې له ئپر مخ دې خپلې دروازې خلاصې کړي، په دې توگه سید فقیر او پیروان ۀ قانع کړه چې د د

ـې کړ. د سید نجف سرتـیــرو د دې خبر ئـې ونیو او بندي ئپه ښارگوټي ننوتل او خپل پلار  «پـــَشـــَت»څخه ووتل او د 

د ادارې واگې په  «پـــَشـــَت»ی د سترگو په رپ کې تیت سول او سید فقیر د ـې بندي کړي دئپه اوریدلو چې سید نجف 

 لاس کې واخیستلې. 

ته چې دا مهال په کونړ کې وو، پیغام  «بهاء الدین»خلکو،  « پـــَشـــَت»وې تــېــرې سوې چې د ۀ له دې څو اونۍ نـ»

وکړي او خلک به په بدل کې ژمنه وکړي چې پلار به چې د دوی په یو موټي کیدو او اتحاد کې ور سره مرسته ۀ ولېــږ

ـې ځواک او مقام ور اعاده کړي؛ دا طرحه په لنډ وخت کې د سید فقیر غوږونو ته ورسیدله؛ ئـې خوشې او بیرته به ئ

ـې د خپل پلار جسد خلکو ته ئسید فقیر ژر تر ژره خپل عمر خوړلی پلار زندۍ کړ او په ډېــرې سپین سترگۍ 

او ۀ ـې په طبیعي مرگ مړ سوی دی. دا مرگ خلکو یا طبیعي مرگ ومانـئړ ترڅو ډاډمن سي چې گڼې پلار ورښکاره ک

کلنۍ  ۸۰، ځکه له دې مودې وروسته سید فقیر تر ډېــره خپل واک ته دوام ورکړ. د سید فقیر پلار ۀـې مصلحت وگاڼـئیا 

 ـې پر کونړ باندې واکمني کړې وه. ئکاله  ۵۷کالو کې یوازې  ۸۰ته رسیدلی وو ، نوموړي د خپل عمر په دغو 

چې له دغو درو څخه ۀ ته ولېــږ[ 25]  «نظرۀ در»او  «ناوۀ در»ز کال په لړ کې سید فقیر خپل ورور عباس ۱۸۲۶د »

سرتــیــري راټول کړي او په سید حسین باندې چې دا مهال په نورگل کې وو یرغل وروړي. سید عباس د سرتـیــرو په 

د سید حسین د مرستې لپاره  [27] «احي الدین» زوی [26] «محي الدین»د ۀ کې بریالی سو. سید هاشم خپل ورارراټولولو 

ـې تیت سول او غرونو ته ئنښته پیل سوه او سید حسین ووژل سو، سید عباس ماته وخوړله او سرتــیــرې ۀ. ولېــږ

ز کال کې سید فقیر د امیر دوست محـمد خان ۱۸۳۴ه وتښتیدل او سید احي الدین تر هغو د نورگل واکمن پاتې سو چې پ

 له پلوه له واکمنۍ معزول سو. 

ـې برید وکړ؛ کونړ ته نېــږدې جگړه ونښتله خو ئله لنډ وخت وروسته بهاء الدین له کونړه وخوځید او پر خپل ورور »

پورې شا ته تگ وکړ،  [28] «برتاد»ر ـې له بهاء الدین مخکې تئکړه او ورور ۀ دواړو خواوو کومه قاطع بریا تر لاسه نـ

کلي ته نېــږدې معاندو خوا وو خپل مورچلونه جوړ کړل او د ۀ په یو نیم مایلۍ کې یو کلی دی. همدغـ «پـــَشـتَ»برتاد د 

ځایونو ـې خپلې دښمنۍ ته دوام ورکړ؛ هر ورور د همدې سیمې له هغو ئډېــرې اوږدې مودې یعنی تر اتو کالو پورې 

ز کال په لړ کې دوست محـمد خان اوږده مداخله وکړه او د ۱۸۳۴ـې نیولې ول. د ئڅخه مالیات راټولول چې سرتــیـرو 

چې د کال ۀ ـې د ټولې تر دعوی لاندې سیمو مسؤولیت په دې شرط بهاء الدین ته وسپارئمقابل لوري په تنزیل سره 

ـې د ئاو پیروانو ته ۀ باد ته راوغوښتل سو او د چهارباغ باغونه دروپۍ مالیه به ورکوي. سید فقیر جلال آ ۱۹۰۰۰

 ساتـنې او پالنې لپاره ورکړل سول. 

د نواب جبار خان لیدلو ته راغلی وو، نواب   [29"]ښاغلی کارون" (ژ –یو فرانسوي تبعه )  ز کال په لومړیو کې۱۸۳۹د »

ود چې نوموړی د خبریال په توگه د برتانیې د دولت له جبار خان دا مهال په کابل کې وو. دوست محـمد خان شک درل

                                                           
25

-Dara -i -Nao and the Dara -i -Nazar     
26

-Mohi -ud -din     
27

- Ahai -ud -din    
28

- Bartad   
29

-Monsieur Carron       

ـې په پام کې نیولی وو چې ښاغلی کارون توقیف کړي خو د نواب په منځگړتوب ئپلوه استخدام سوی دی، نو ځکه 

ي ته پناه یوسي؛ ښاغل «پـــَشـــَت»ښاغلی کارون په دې بریالی سو چې د قدوس خان بارکزي په ملتیا له کابله وتښتي او 

کله چې دوست محـمد خان په دې کار خبر  راغلاست وویل. ۀ په ورین تندي او مهربانۍ ښـ [30] «بهاء الدین»کارون ته 

ـې غوښتنه وکړه چې ښاغلی کارون بیرته کابل ته ئاو ورڅخه ۀ ـې یوه پیغام رسوونکی ولېــږئسو نو سید بهاء الدین ته 

ښاغلي کارون له شتون څخه انکار وکړ؛ امیر یو ځل بیا ورڅخه غوښتنه  راولیږي. سید بهاء الدین په خپلې سیمې کې د

ـې ئـې ورته په گوته کړه چې کارون په کې پټ سوی وو، خو بهاء الدین یو ځل بیا انکار وکړ او وئوکړه او هغه کلا 

کلي کې دوام ورکړ او بیا په  [31] «نارنج»لرم. کارون خپل پټوالي ته د لنډ وخت لپاره د ۀ چې زه په دې هکله هیڅ خبر نـ

ۀ له دې کلي څخه د کافرستان او باجوړ له لارې پــېــښور ته لاړ. کله چې دوست محـمد خان پوه سو چې بهاء الدین د د

ـې ئاو ورڅخه ۀ ږدي نو خپل زوی اکبر خان ته چې دا مهال د جلال آباد والي وو لیک ولېــږۀ دستورونو ته غاړه نـ

په هرې پلمې چې وي تر خپلې اغیزې لاندې وساتي. اکبر خان هم بهاء الدین ته خپل استازي وغوښتل چې دا سړې دې 

د حضور غوښتنه وکړه، استازو په مقدس ترینو لارو چارو سید بهاء الدین ته ډاډ ۀ ـې د هغـئولېــږل او په جلال آباد کې 

هم په بې میلۍ سره دا بلنه ومنله او جلال آباد ته  لري، بهاء الدینۀ ته د صدمې او تاوان رسولو کوم تکل نـۀ ورکړ چې د

کې د بهاء الدین په  «پـــَشـــَت»ځواک په ملتیا په ۀ په رارسیدلو سره سم زندان ته واچول سو. په دې پسې اکبرخان د یو

د کوټ کي کلا  برید وکړ، نظام الدین د سید احمد د کلا او حسین الدین [32] «نظام الدین او حسین الدین»دوه وو زامنو 

پونده توپ  ۲۴یا  ۱۸ولکه په لاس کې لرله. اکبر خان لومړی د نظام الدین په پیاوړي مورچل برید وکړ، اکبر خان یو 

ً وران کړ. د ئراوړی وو چې د کلا پیاوړی مورچل ونړوي، دغه توپ درې ورځې ډزې وکړې او مورچل  ـې قسما

ه منځگړیتوب د اوربند شرایط کښیښودل سول؛ شرط دا وو چې نظام الدین سعادت خان مهمند او د ناوه گۍ د  امیر خان پ

  [33« ]هندو راج»نظام الدین  به په خوندي توگه له کلا وځي خو خپل ټول مایملک او مستملکات به اکبر خان ته پرېــږدي.

ای سو؛ نظام الدین ته شهزاده ته وتښتید او له دې ځایه له غرونو واوښت او له شهزاده تیمور سره په پــېــښور کې یو ځ

 «کوټ کي»راغلاست وویل. حسین الدین لا تر اوسه په ۀ تیمور او ډگروال تاد په ډېــر ورین تندي او خلاصې غېــږې ښـ

ټوله پلرگنۍ او د پلار شتمني ټوله پاتې وه. حسین ۀ خپله کورنۍ بلکه د دۀ یوازې د دۀ کې پاتې وو، له نوموړي سره نـ

ورور ته ۀ هم ټول هغه وړاندیزونه ومنل چې د دۀ چې د محـمد اکبر خان د ځواک پر وړاندې ناتوانه دی. د الدین پوه سو

سوي ول او په چټکۍ سره له کلا ووت. سرکاڼي ته د نوموړي په رسیدو سره اکبر خان خپل هوډ مات کړ؛ سره دې 

ډله ورپسې ولېــږل سوه او له خپلو میرمنو کړي خو بیا هم یوه ۀ ورسره ژمنه سوې وه چې څوک به ورسره نښته ونـ

ـې راوستل. میرمنې ژر تر ژره عبدالغني ئـې په قایقونو کې کښینول او جلال آباد ته ئسره ونیول سو او په زور سره 

ـې د یوې بدرگه ډلې په ملتیا اسیراً کابل ته واستول سول؛ حسین الدین د ئخان ته وسپارل سوې او حسین الدین او پلار 

ـې تر هغو په زندان کې پاتې سو چې برتانوي ځواکونه تر ئوه وو میاشتو په لړ کې له بند څخه خوشې سو او پلار د

 پورې راورسیدل او امیر دوست محـمد خان تورکستان ته په شا سو. ښار میدان 

                                                           
30

-   Baba -ud –din  ژ -ـې بابا الدین لیکلی دی. ئ د بهاء الدین نومـې تایپي تیروتنه کړې دی. ئپه انگلیسي متن کې       
31

-Narinj    
32

-Nizam -ud -din and Husain -ud -din     
33

-Hinduraj     

 «.هغه مایملک چې اکبر خان نیولي ول ویل سوي چې قیمت ته نېــږدې تر یو لک روپیو پورې رسید»

ـې وکړه ئکې وو احضار سو او د ولایت د ادارې د مسؤول په توگه وټاکل سو او ژمنه  «کش کوټ»سید هاشم چې په »

 «روپۍ مالیه ورکوي. ۲۸۰۰۰چې امیر ته به په کال کې 

برتانوي دولت د وړاندیز سوې مرستې پر بنسټ یو ځل بیا د ولایت ز کال د جنورۍ په میاشت کې بهاء الدین د ۱۸۴۰د 

ـې په تــېــرو څو میاشتو کې وسله پورته کړې وه ئـې نظام الدین چې د پلار په ملاتړ ئد ادارې مسؤول وټاکل سو، زوی 

 کړ.  ۀ د سید هاشم د پیروانو پروړاندې کوم  پریکنده برلاسی تر لاسه نـ

نومیدل. مشر   [34]  «محـمود بادشاه»او  «حسام بادشاه»ې د بهاء الدین دوه زامن ول چې په ترتیب بل روایت له مخۀ د یو

ز کال د خپل پلار له مړینې وروسته مشري تر لاسه ۱۸۶۶ـې په ئزوی له میراث څخه محروم سوی وو او کشر زوی 

اوت وکړ، عظیم خان دا مهال یوازې ز کال کې محـمود بادشاه د عظیم خان د قدرت پر وړاندې بغ۱۸۶۸کړې وه. په 

ً امیر وو. خو کله چې شیرعلیخان بیا واک ته ورسید نوموړي ته د ولسوالي مشري بیا ورکړل سوه او ورڅخه  اسما

روپۍ به د نذر په توگه ورسپاري. نوموړی د وروستۍ افغان جگړې په لړ کې له  ۲۰۰۰۰وغوښتل سول چې د کال 

د نفوذ له کبله ول چې د هیواد په دې برخې کې جدي قومي ۀ لرل او د همدې دوستۍ او د دانگلیسانو سره دوستانه اړیکي 

ز کال کې د امیر عبدالرحمن خان لیدلو ته راغی، امیر هم ۱۸۸۰سوې. نوموړی په ۀ ډلې د برتانویانو پر ضد راپورته نـ

سو. کله چې ۀ چلند ورسره ونـۀ ی ښـچې شیرعلیخان ورکړی وو خو کوم خاص او ځانگړۀ ته هغه مقام وسپارۀ بیرته د

له کابل څخه ستون سو د امیر له پلوه ورته خبر ورکړل سو چې دی کولای سي اسماً خپل موقعیت وساتي خو په دې 

ـې اړیکې په تدریج ئشرط چې خپل ټول مالیات به کابل ته ورسپاري. د همدې خبرې د نورو دلایلو له مخې له امیر سره 

؛ خو کله چې د امیر سرتــیـرو د ۀز کال کې سید یو بل بغاوت ته چمتووالی ونیو۱۸۸۲ه سوې او په سړې او غیر دوستان

ته وتښتید او د گوشتې له مغلو او نورو ناراضیانو سره یو ځای سو. په  [35« ]میټي»کونړ پر لور پرمختگ وکړ نو سید 

ړې وړاندیز په دې شرط وکړ چې دی دې په روپیو د ورک ۲۰۰۰ز کال کې د هند دولت نوموړی ته د میاشتې د ۱۸۸۴

ـې ورته وټاکي او د امیر پر وړاندې دې له دسایسو او ئځای کې استوگنه غوره کړي چې د برتانوي هند دولت ۀ هغـ

ـو جوړولو څخه نور لاس واخلي. خو نوموړی تر یوې مودې پورې د امیر د قلمرو په حدودو کې په دې هیله پاتې ئتوطـ

ـې خپل امید نور له ئز کال د جنورۍ په میاشت کې ۱۸۸۶خپله امیر به ناکامه او بدبخت سي مگر د سو چې گڼې په 

 ـې غاړه کښیښودله. ئلاسه ورکړ او هند ته راغی او د برتانوی هند د دولت شرایطو ته 

کونړ کې د مذهبي اورپکي ملا په ۀ افغان جگړې په لړ کې د ملا خلیل په نوم یو –ز کال کې د انگلو ۱۸۸۰ – ۱۸۷۹په 

ز کال د مې په میاشت کې ملا خلیل بهسود ته راواوښت او د ۱۸۸۰جگړې د پارولو لپاره لوی شور ماشور جوړ کړ. د 

 ته نېــږدې راټول سوي باغیان سره وپاشل سول.   [ 36] «بنینگه»همدې میاشتې په نولسمې نیټې 

غاړې په اوږدو کې د کلیو یوه ډله ده چې له جلال آباد دا د کونړ د سیند د کیڼې : ۷۰ – ۵۴، ۳۴ – ۳۹ :خاص کونړ

ارنوۍ د  –کې د جلال آباد  [ 38] «پټان»دی چې په   [ 37] «الوتانده پـُل»مایله لیرې واقع ده. دلته یوه جاله  ۲۷څخه شاوخوا 

- Hissam Badshah and Mahmud Badshah   

-Mitai    

-Beninga   

ۀ ې دي: د سپارعمومي لارې په اوږدو کې واقع ده. په کونړ کې یو گارنیزیون ځای پر ځای دی او دغه ځواکونه په ک

 ۳۰۰، د پلي ځواک دوه لیواگانې او د خاصه دارانو «چې جلال آباد څخه رالېــږل سوې ده »تـنو یوه ډله  ۱۰۰ځواک د 

 کې ښیي.  «ن» ۷۰ – ۳۵، ۳۴ – ۳۵په   [ 39] «خاص کونړ او کوز کونړ»اوسنۍ نقشې  «آی. بي. سي» تنه.

ه ده چې د کافرستان د سیمې له لوري د لغمان پر درې باندې مسلطه : دا یوه دنگه په واورو پوښلې غرنۍ څوک[40] کند:

نوح کښتۍ له سیلاب وروسته  «ژ –حضرت »ده.  روایات وایي چې د همدې غرنۍ څوکې پر لوړ ځای باندې ول چې د 

غرنۍ لړۍ ته اطلاق کــېــږي چې په شمال کې له لغمان سره مهمه یادونه: ظاهراً دا نوم ټولې هغې  (.هولدیچ)کښیناستله. 

 کرښه جوړوي. 

مایله پورته یو کلی  ۹کې له پنجشیر سره د یو ځای کیدنې له ټکي نېــږدې   [41« ]پرندیف دره»دا په : ۶۹، ــ ۳۴: ــکند

په نوم یادېــږي، په دواړو کلیو کې په گډه ټول ټال د تاجیکانو  [42] «دولانه»دی. دې کلي ته نېــږدې یو بل کلی دی چې د 

 (آی. بي. سي)کورنۍ دي.  ۱۰شاوخوا

 دا د کاپیسا په ولایت کې د تگاب د سیند د یوې څانگې دغاړې په اوږدو کې «: ن» ۶۹ – ۴۹، ۳۴ – ۵۲: [43]: کنده

 ته نېــږدې یو کلی دی.  «سرای»

 دا د کاپیسا په ولایت کې د تگاب د سیند د یوې څانگې د غاړې په اوږدو کې «ن» ۶۹ – ۴۹، ۳۴  - ۵۹:[44]: کندي :

 ته نېــږدې یو کلی دی.  [45] «چاهي خیلو»

 [46]وگوري: ني چین گل : کنگني

 : کونِ گاو :دا د دایکنډي د سیمې په شمال ختیځ کې یو کوچنی کلی دی.[47]: کني گاو

دا یوه دره  ده چې مخ پر ختیځ راکوزېــږي او له بریکوټ څخه یو مایل کوز له : ۷۱ – ۳۱، ۳۵ – ۱۷: [48]: کنت گل

د  [50] «اژربي درې »، د [49] «بریکوټ گل»کونړ سره یو ځای کــېــږي. له همدې درې څخه څو نسبتاً سختې غرنۍ لارې 

 (رابرتسن)افرانو د دوه وو کلیو پاتې شونې سته. ته تللې دي. دې درې کې د ک[ 52]  «چندک گل»او   [51] «دنگل درې»

                                                                                                                                                                                 
38

-Patan  
39

-Khas Kunar and Kuz Kunar  
40

-KUND 
41

-Parandev Dara  
42

-Daulana  
43

-  KUNDA  ژ -ټایپي تیروتنه وي.  لیکلي دي چې ښایي« منده»ـې په عربي الفباء ئ: ددغه نوم مخې ته 
44

-KUNDI   
45

-Chahikhel     
46

-KUNGANI See NICHINGUL  
47

-KUNIGAO  
48

 -KUNTGUL 
49

 -Birkotgul 
50

-Azharbai valley 
51

 -Dungul valley 
52

- Chandakgul 

 12تر 11 له :د پاڼو شمیره

 german.de-maqalat@afghan  ئله موږ سره اړیکه ټینگه کړ ښت تاسو همکارۍ ته رابولي.  په دغه پتهنپه درافغان جرمن آنلاین 

 ئهیله من یو خپله لیکنه له رالیږلو مخکې په ځیر و لولـ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

د بند امیر د  »  [55] «بند ذوالفقار»په ولسوالي کې یو کلی دی چې د  [54] «یخ ولنگ»دا د : ۶۷، ــ ۳۴: ــ [53]: کـــُـپـرُک

 [57] «تکانه هزاره گانو»مایله لیرې واقع او د  ۸یا  ۷څخه  [56] «جعفر کلا»په شمالي غاړه کې، له  «بندونو تر ټولو لوړټکي

 (میتلند)کورونه په کې میشتې دي.  ۴۰

 دا د بامیانو په ولایت کې د گرم آب د یوې څانگې د غاړې په اوږدو «ن» ۶۷ – ۳۸، ۳۴ – ۱: قوره: [58]:  کوره :

 په سویل کې یو کلی دی.   [59]  «خشککۀ کو»کې د 

پورته  [61] «بادي آباد/ بدي آباد»ر د درې په لویدیځه برخه کې له :دا د کافرانو یوه قبــیـله ده چې د الینگا [60]: کورک

 (ستیوارت)تنو پورې جنگیالي چمتو کړای سي.  ۲۰۰۰میشته ده؛ ستیوارت وایي چې کیدای سي دوی تر 

لړۍ په د غرنۍ   ۀ:  دا د جلال آباد دولسوالي د سرخاب په علاقه دارۍ کې یو کلی دی چې د تور غر[62]:  کرم: کورم

سړک د غاړې په اوږدو کې واقع دی چې د تور ۀ مایله لیرې د هغـ ۷سویلي ډډو کې د فت  آباد له لویدیځ څخه قریب 

آی. بي. )پورې تللی دی. استوگن وگړي: ناصرخیل غلزي.  [63] «کڅ لغمان»تر لړۍ په تاویدلو له فت  آباد څخه تر ۀ غر

 (سي

کې یو ځای دی چې د محـمد خواجه هزاره گانو گډې قبــیـلوي څانگې په کې استوگنې  «ناور»: دا په [64]:  قربان گــــُشته

 دي. 

کورنۍ په کې میشتې دي.  ۴۰۰د څانگې   [66] «خوشک»:دا د دایکنډي په سیمې کې یو ځای دی چې د [65]: کورگاه

 نوم ښیي.   [67] «گرگ کشته»اوسنۍ نقشې د 

 ا په ولایت کې له خوست څخه تر گردیز پورې د سړک په اوږدو کې : دا د پکتی«ن» ۶۹ – ۳۴، ۳۳ – ۱۷: کورگي

 تر منځ یو کلی دی. [68] «برگي»او  «نادر شاه کوټ»د 

 : دا په آجرستان کې یو لرغونی ښارگوټی دی. [69]: کـــُرغان

                                                           
53

-KUPRUK 
54

-Yakh Walang 
55

-Bandi -i- Zulfikar 
56

-Jafir Kala 
57

-Takana Hazaras 
58

- KURA 
59

-Koh-i-Khushkak 
60

- KURAK 
61

-Badiabad 
62

-KURAK 
63

-Kats Laghman 
64

-KURBAN GUSHTA   
65

-KURGAH  
66

-Khushak 
67

-Gurg Kushtah 
68

-Nadirshah Kot and Bargai 
69

- KURGHAN 

 12تر 12 له :د پاڼو شمیره

 german.de-maqalat@afghan  ئله موږ سره اړیکه ټینگه کړ ښت تاسو همکارۍ ته رابولي.  په دغه پتهنپه درافغان جرمن آنلاین 

 ئهیله من یو خپله لیکنه له رالیږلو مخکې په ځیر و لولـ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

 غاړې په اوږدو کې د کابل په ولایت کې د تگاب په د  «وزبین خوړ»: دا د «ن» ۶۹ – ۵۰، ۳۴ -۴۵: [70] : کر کوټ

 سویل ختیځ کې یو کلی دی. 

د کابل او د کوړم د سیند »د کوړم د سیند په هکله د مشرحو معلوماتو لپاره وگورئ: : ۶۹ – ۵۷، ۳۳ – ۴۹: [71]: کوړم

 «تر منځ د سیمې په هکله پوځي راپور: لومړۍ برخه

: دا یو پراخ منځغری دی چې یو خوړ په کې بهېــږي، د خوړ بستر په کاڼو او [73]: وگورئ: خرشکه: [72]: کـــُرشاتل

 (میتلند)مایله کوز له کیڼ لوري په بند امیر کې راوځي.  ۲۴ډبرو ډک دی،. دا خوړ له فیروز آباد څخه شاوخود 

 مایلۍ کې یو کلی دی.  : دا د پکتیا په ولایت کې د نادر شاه کوټ د سویل په څو«ن» ۶۹ – ۴۱، ۳۳ – ۱۶:[74]: کوشه 

 ویل سوي چې د ډایکنډي په سیمې کې یوه دره ده. [: 75]:  کوشنگي

 

 نور بیا

 لوړوالی«: ن» ۶۹ –:: یا: خشکي ، خوا خي خوشي: کوشي

 

 صاحب په آرشیف کی د لمړی ټوک، دوېم ټوک، لاندی د ښاغلی آریا لینک قدرمنو لوستونکو! تاسو تر دغه یادونه:

 .شئټولي برخي لوستی ټوک، او د پنځم ټو: څلورم  ،دریم ټوک

                                                           
70

- KURKOT 
71

-KURRAM 
72

-KURSHATAL See KHARSHKA  
73

-KURSHATAL See KHARSHKA 
74

- KUSHA 
75

-KUSHANGI 

mailto:maqalat@afghan-german.de
http://www.afghan-german.com/tahLiLha/EditAutor.aspx?20

